
	                 1. ՀՀ ֆինանսների նախարարություն
	27.09.2024

	
	01/23-2/20372-2024

	Ուսումնասիրելով Ձեր 2024 թվականի սեպտեմբերի 16-ի թիվ ԱԱ/22.1/27216-2024 գրությամբ ներկայացված` «Հայաստանի Հանրապետության կառավարության 2019 թվականի փետրվարի 28-ի N 156-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, հայտնում ենք, որ մեր իրավասությունների շրջանակում առաջարկություններ և դիտողություններ չունենք: 
	
Ընդունվել է ի գիտություն:


	                2. ՀՀ էկոնոմիկայի  նախարարություն
	25.09.2024

	
	01/19199-2024

	Ի պատասխան Ձեր՝ 2024 թվականի սեպտեմբերի 16-ի թիվ ԱԱ/22.1/27216-2024 գրության՝ քննության առնելով «Հայաստանի Հանրապետության կառավարության 2019 թվականի փետրվարի 28-ի N 156-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, հայտնում ենք հետևյալը․
Նախագծով առաջարկվում է դեղագործական գործունեության շրջանակում Լիազոր մարմնի հաստատած «Պատշաճ բաշխման գործունեության» կանոնների համապատասխանության գնահատման և հավաստագրի տրամադրման գործընթացները համապատասխանեցնել «Դեղերի մասին» օրենքի վերջին փոփոխություններին և Եվրասիական տնտեսական միության կանոնակարգերին՝ ապահովելով գործողությունների հստակությունը։ Միևնույն ժամանակ, նախագծով նախատեսվում է անցում կատարել հայտատուների հետ ամբողջովին էլեկտրոնային հաղորդակցմանը՝ բացառելով փոստային առաքումները։
 Եվ այս առումով, հաշվի առնելով ընթացիկ թվայնացման գործընթացները, առաջարկում ենք քննարկել դեղերի մեծածախ իրացման լիցենզավորման նպատակով փորձաքննության գործընթացը ևս ամբողջովին էլեկտրոնային տարբերակի փոխակերպելու հնարավորությունը՝ էլեկտրոնային գործընթացների ամբողջականությունը և գործընթացի արդյունավետությունը ապահովելու նպատակով։ 
	

Չի ընդունվել: 

Դեղերի մեծածախ իրացման լիցենզավորման նպատակով փորձաքննության գործընթացը չի կարող ամբողջությամբ թվայնացվել, քանի որ նախատեսվում է նաև տարածքի մասնագիտական դիտարկում, մնացած փուլերը թվայնացված են:
 


	       3. Առողջապահական և աշխատանքի 
       տեսչական մարմին
	24. 09.2024

	
	01/21079-2024

	ՀՀ առողջապահական և աշխատանքի տեսչական մարմնի կողմից ուսումնասիրվել է «Հայաստանի Հանրապետության կառավարության 2019 թվականի փետրվարի 28-ի N 156-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և դիտողություններ չկան։
	Ընդունվել է ի գիտություն:

	                 4. ՀՀ արդարադատության նախարարություն
	21.10.2024

	
	/27.0.01/42178-2024

	1. «Հայաստանի Հանրապետության կառավարության 2019 թվականի փետրվարի 28-ի N 156-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի  3-րդ ենթակետում Հայաստանի Հանրապետության կառավարության 2019 թվականի փետրվարի 28-ի N 156-Ն որոշման N 1 հավելվածի 18-րդ կետի նոր լրացվող նախադասության մեջ առաջարկում ենք հստակեցնել ծանուցման եղանակը:
2. Նախագծի 1-ին կետի 6-րդ ենթակետում Ձև N 1-ի նոր շարադրվող 3-րդ կետի համարակալումն առաջարկում ենք համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին:
3. Նախագծի 1-ին կետի 7-րդ ենթակետում Ձև N 2-ի ցանկի 1-ին կետը նոր խմբագրությամբ շարադրելու փոխարեն առաջարկում ենք «Սերիայի հավաստագրում» բառերից հետո լրացնել «(սերիայի բացթողում)» բառերը:



4. Նախագծին կից ներկայացված հիմնավորման 2-րդ կետում մեջ հստակեցման կարիք ունի, թե Նախագծի 1-ին կետի 3-րդ և 4-րդ ենթակետերով առաջարկվող փոփոխությունները և լրացումը Եվրասիական տնտեսական միության ո՞ր կանոնակարգերին գործող ընթացակարգերը ներդաշնակեցնելու նպատակով են իրականացվում: Ուստի առաջարկում ենք հիմնավորումն այս մասով լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասին համապատասխան:
	1. Ընդունվել է: Նախագծում կատարվել է համապատասխան լրացում:





2. Ընդունվել է: Նախագծում կատարվել է համապատասխան լրացում:


3. Չի ընդունվել, քանի որ լրացումից բացի, անհրաժեշտ է շտկել նաև տեխնիկական սխալը (կրկնվող համարները):

4. Ընդունվել է և հիմնավորումը լրամշակվել է:



	                 5. ՀՀ վարչապետի աշխատակազմի սոցիալական հարցերի վարչության
	11.11.2024

	
	02/11.7/38431-2024

	Նախագծով նախատեսվում է փոփոխություններ և լրացումներ կատարել մատակարարի հավաստագրման նպատակով մասնագիտական դիտարկման և պատշաճ բաշխման գործունեության (այսուհետ՝ ՊԲԳ)  հավաստագրի տրամադրման ու դեղերի մեծածախ իրացման լիցենզավորման նպատակով փորձաքննության կարգերում, որոնց առնչությամբ առկա են հետևյալ դիտարկումները. 
1. Որոշման N 1 հավելվածի 4-րդ կետում նշված է. «ՊԲԳ դիտարկման հետ կապված ծախսերը «Դեղերի մասին» Հայաստանի Հանրապետության օրենքի 24-րդ հոդվածի 6-րդ մասի համաձայն փոխհատուցում է հայտատուն` կողմերի միջև օրենքով սահմանված կարգով կնքված պայմանագրի հիման վրա: Վճարը չի վերադարձվում՝ անկախ դիտարկման արդյունքից:», մինչդեռ «Դեղերի մասին» օրենքի (այսուհետ՝ օրենք) 24-րդ հոդվածի 6-րդ մասի համաձայն Լիազոր մարմինը դեղերի մեծածախ իրացման լիցենզիա ստացած մատակարարին տալիս է ՊԲԳ հավաստագիր, իսկ օրենքի 24-րդ հոդվածի 11-րդ մասի համաձայն ՊԲԳ հավաստագիր տալու համար գանձվում է պետական տուրք: Ըստ այդ,                        վերոնշյալ կետն անհրաժեշտ է համապատասխանեցնել օրենքի պահանջին                (ինչպես նախատեսված է նաև նախագծի 2-րդ կետի 1-ին և 2-րդ ենթակետերով):


















































2.  Որոշման N 1 հավելվածի 22-րդ կետում նշված է. «…. պետական տուրքի վճարման փաստը հավաստող փաստաթղթի առկայության դեպքում» արտահայտությունը: Ըստ այդմ, հարց է առաջանում արդյո՞ք որևէ ձևով պետք է հաստատվի վճարման փաստը, թե օրինակ առողջապահության նախարարությունը ինչ-որ ձևով ստուգելով պարզելու է, որ պետական տուրքը վճարված է՝                                   հաշվի առնելով սոցիալական նախարարական կոմիտեի 28.10.2024թ. նիստի                        N ԿԱ/327-2024 արձանագրության 2-րդ կետով ներկայացված դիտարկումը:                                Նույն դիտարկումը վերաբերում է Որոշման N 2 հավելվածի 4-րդ կետին:     
















3.  Նախագծի 1-ին կետի 8-րդ ենթակետում նշված է. «.... Մաս 2-ի 1-ին կետում «Սերիայի հավաստագրում/batch certification» բառերը, սակայն տվյալ բառերն առկա չեն որոշման N 1 հավելվածի Մաս 2-ի 1-ին կետում, փոխարենը դրանք առկա են Մաս 2-ի 1-ին կետի 1-ին ենթակետում: 

4. Նախագծի 2-րդ կետի 1-ին ենթակետով առաջարկվում է Որոշման N 2 հավելվածի 4-րդ կետում  «վճարի» բառը փոխարինել «պետական տուրքի» բառերով, մինչդեռ տվյալ փոփոխության արդյունքում կստացվի «.... պետական տուրքի կատարման փաստը հավաստող փաստաթղթի առկայության դեպքում» արտահայտությունը և կառաջանա անճշտություն: 

5. Նախագծով առաջարկվում է անցում կատարել հայտատուների հետ ամբողջովին էլեկտրոնային հաղորդակցմանը՝ բացառելով փոստային առաքումները (նախագծի 1-ին կետի 2-րդ, 3-րդ և 4-րդ ենթակետեր, 2-րդ կետի 3-րդ ենթակետ), մինչդեռ որոշման N 2 հավելվածի 3-րդ կետում առաջարկվող փոփոխությունը նախատեսված չէ, ինչը լրացուցիչ հիմնավորման կարիք ունի:

6. Առաջարկում ենք լրամշակել նախագծին կից հիմնավորումը՝ Կառավարության 2021 թվականի փետրվարի 25-ի N 252-Լ որոշմամբ հաստատված Կառավարության աշխատակարգի 20-րդ կետի 2-րդ ենթակետին համապատասխան՝ ներկայացնելով մանրամասն հիմնավորում, որն ամբողջությամբ կբացահայտի նախագծով առաջարկվող փոփոխությունների նպատակը: 
	






1. Չի ընդունվել, քանի որ «Դեղերի մասին» ՀՀ օրենքի (այսուհետ՝ Օրենք) 24-րդ հոդվածի 2-րդ մասի համաձայն դեղերի մեծածախ իրացման լիցենզիան մատակարարին տրամադրում է Լիազոր մարմինը՝ փորձագիտական եզրակացության հիման վրա, իսկ 6-րդ մասի համաձայն Լիազոր մարմինը դեղերի մեծածախ իրացման լիցենզիա ստացած մատակարարին տալիս է «Պատշաճ բաշխման գործունեության» հավաստագիր` մասնագիտական ընդհանուր դիտարկման հաշվետվության հիման վրա, իսկ մասնագիտական դիտարկումների (բացառությամբ հատուկ դիտարկման հետ կապված) ծախսերը փոխհատուցում է հայտատուն՝ կողմերի միջև օրենքով սահմանված կարգով կնքված պայմանագրի հիման վրա: Օրենքի 7-րդ հոդվածի 3-րդ մասի համաձայն դեղերի շրջանառության պետական կարգավորման ոլորտում փորձաքննությունների համար գանձվում է պետական տուրք՝ «Պետական տուրքի մասին» ՀՀ օրենքով սահմանված կարգով և չափով, իսկ 24-րդ հոդվածի 11-րդ մասի համաձայն պետական տուրք գանձվում է նաև «Պատշաճ բաշխման գործունեության» հավաստագիր տալու համար: Այսպիսով, լիցենզիան ստանալուց առաջ փորձաքննության համար գանձվում է պետական տուրք, ստանալուց հետո ՊԲԳ հավաստագրման նպատակով մասնագիտական դիտարկման համար պայմանագրային վճար, իսկ ՊԲԳ հավաստագիր ստանալու համար՝ պետական տուրք:
2019 թվականի փետրվարի 28-ի N 156-Ն որոշմամբ հաստատվում են 1) մատակարարի հավաստագրման նպատակով մասնագիտական դիտարկման և պատշաճ բաշխման գործունեության հավաստագրի տրամադրման կարգը՝ համաձայն N 1 հավելվածի.
2) դեղերի մեծածախ իրացման լիցենզավորման նպատակով փորձաքննության կարգը՝ համաձայն N 2 հավելվածի.
Նախկինում վճար գանձվում էր նաև փորձաքննության համար, ուստի նախագծի 2-րդ կետի 1-ին և 2-րդ ենթակետերով առաջարկվում է համապատասխան փոփոխություններ կատարել Հավելված 2-ում:

2. Պետական տուրքի վճարումը հաստատող փաստաթղթի ներկայացման պահանջը համապատասխանում է «Պետական տուրքի մասին» ՀՀ օրենքի  5-րդ հոդվածին, որի համաձայն պետական տուրք վճարողները պարտավոր են պետական տուրքի վճարումով ծառայություններ կամ գործողություններ իրականացնող մարմիններ կամ պաշտոնատար անձանց ներկայացնել պետական տուրքի վճարումը հիմնավորող փաստաթղթերը, բացառությամբ լիցենզիայի տրման ժամանակ օրենքով սահմանված դեպքերի: Պետական տուրքի վճարումով ծառայություններ կամ գործողություններ իրականացնող մարմինները հնարավորություն ունեն ստուգել վճարման փաստը:

3. Ընդունվել է: Նախագծում կատարվել է համապատասխան փոփոխություն:



4. Ընդունվել է: Նախագծում կատարվել է համապատասխան փոփոխություն:




5. Ընդունվել է: Նախագծում կատարվել է համապատասխան փոփոխություն:




[bookmark: _GoBack]6. Ընդունվել է: Հիմնավորումը լրամշակվել է:



